
LANEKO ARRISKUEN PREBENTZIORAKO
POLITIKA-ADIERAZPENA

HELBURUA:

Lehendakéritza honek Gaitasun Pertsonalen araberako Lan Baldintzak hobetzeko helburua du, eta
alde horretatik Pasaiako Portuko Agintaritzako (PPAko) langileentzat SEGURTASUN ETA OSASUN
ARLOAN BABES-MAILA HANDIAGOA lortu nahi du, Lehiakortasunaren alde apostu eginez.

PRINTZIPIOAK:

Laneko Arriskuen Prebentzioa PPAko Kudeaketa Sistema orokorrean SARTZEA PPA osoari
dagokion eginkizuna da, eta horren ondorioz, behar-beharrezkoa da Gobernu eta Zuzendaritza
Organoek eta gainerako langileek Prebentzio Ekintza beren eguneroko eginkizunetan sartzeko
konpromisoa hartzea.

Prebentzio Ekintzaren ETENGABEKO HOBEKUNTZA lortzeko bide bakarra dugu; PPAko maila
hierarkiko guztietan, langile guztiek beharrezko informazioa, aholkularitza eta partaidetza izatea.
Helburu eta Printzipio horiexek gidatzen dute PPAko Laneko Arriskuen Prebentziorako Politika.

Aldez aurretik eskerrak eman eta denoi eskatzen dizuet hau aurrera eramateko gogoz eta ondo
antolatuta parte har dezazuela, eta horretarako ondoko konpromisoak hartu ditut:

KONPROMISOAK:

Laneko Segurtasun eta Osasun arloan Babes maila handia LORTZEA, Laneko Arriskuen
Prebentzioari dagokionez indarrean dagoen Legeria gutxienez betez.

Arriskuen Prebentziorako Kudeaketa Sistema bat GARATU, EZARRI ETA MANTENDU. Sistema
hori ondo egituratua eta dokumentatua egongo da eta bere eginkizuna izango da PPAko jarduera eta
maila hierarkiko guztietan Prebentzio Ekintzaren Etengabeko Hobekuntza eraginkorki sartzea eta
benetako Prebentzio Kultura bat sustatzea. Bere oinarrizko helburua, berriz, Galera Pertsonalak eta
Laneko Ezbeharrak (lan-istripuak eta gaixotasun profesionalak) desagerrarazi edo ahalik eta gehien
gutxitzea izango da, eta baita ezbehar horien ondorioz sarritan gertatzen diren Galera materialak
(instalazioetan, produktuetan, denboran eta abar) gutxitzea ere.

Portuko Komunitatea, Hornitzaileak eta Kontratak eta Azpikontratak Prebentzio Ekintzaren
Etengabeko Hobekuntza gogoz bultzatzeko konpromisoan SARTZEA.

Prebentziorako Politika hau Pasaiako Portuko Komunitateko kide guztien artean ZABALTZEA,
inguruko jardueretan era proaktiboan eragiteko xedearekin.

Pasaiako Portuko Agintaritzari beharrezko giza baliabideak eta bitarteko materialak EMATEA
Prebentziorako Politika aurrera eraman dezan.

